Nafarroako Parlamentuko Mahaiak, 2017ko irailaren 4an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako galdera, udako hilabeteetan osasun etxeetan hartuko diren berrantolamendu-neurriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

GALDERAREN TESTUA

EH Bildu Nafarroa talde parlamentarioko foru parlamentari Bakartxo Ruiz Jaso andreak, Legebiltzarreko Erregelamenduan ezarritakoaren babesean, honako galdera hauek egiten dizkio Nafarroako Gobernuari, idatziz erantzun diezazkion:

Azken egunotan jakin denez, zenbait osasun etxetan iragarri da Oinarrizko Osasun Laguntza eta pediatriako osasun laguntza berrantolatuko direla. Horrek esan nahi du, adibidez, Sarrigurenen uztail eta abuztuko arratsaldeetan Oinarrizko Osasun Laguntzako zerbitzua itxiko dela, eta neska-mutiko nagusiei ez zaiela eginen pediatriako azterketa periodikorik. Eman den arrazoia izan da ez dela langilerik ordezkatzen.

Informazio horiek nahiz osasun etxeetan egiten ari diren iragarpenak ikusita, honako hau jakin nahi dugu:

– Osasun etxeetan zer berrantolamendu-neurri hartuko dira uztailean eta abuztuan? Zein da arrazoia?

– Neurri horiek orokorrak izanen dira, ala osasun etxe jakin batzuetan soilik emanen dira?

– Aurtengo udan zein izanen den langile-ordezkapenen estaldura-gradua Oinarrizko Osasun Laguntzan eta Pediatrian, eta azken 5 udaldiekiko alderaketa bat.

